
GOUVÈNÈ CUOMO ANONSE NOUVO KONPLÈKS SOLARCITY GIGAFACTORY NAN RIVERBEND 

 

Pral kreye preske 5,000 djòb nan Nò eta, avèk plis pase 3,000 nan Buffalo 

 

Gouvènè a inogire pi gwo sant fabrikasyon pwodui solè nan emisfè lwès  

 

Gouvènè Andrew M. Cuomo jodia te anonse yon nouvo sit, yon milyon pye kare pou avni etablisman 

SolarCity GigaFactory, sa ki pral fabrike pano solè nan sit RiverBend nan Sid Buffalo. Gouvènè a te nan 

Buffalo jodia pou ofisyèlman demare pwojè a, sa ki pral kreye plis pase 3,000 djòb nan lwès New York 

sèlman ak yon total preske 5,000 djòb nan eta. Etablisman SolarCity pral pi gwo nan kalite sa nan lwès 

Emisfè a, avèk plis pase 1 gigawatt kapasite solè anyèl lè li atenn pwodiksyon konplè l. 

 

“Nou te di katran de sa ke nou te dwe chanje mantalite Buffalo, e chak jou depi lè sa nou te travay di 

pou kontinye nouvo enèji sa ak elan nan lwès New York. Mwens pase yon ane apre anons plan orijinal 

nou an, youn nan konpayi prensipal enèji solè nan mond lan ap vini abò epi fè sa vini pi gwo avansman 

pou ekonomi Buffalo nan yon jenerasyon,” Gouvènè Cuomo te deklare. “Sa a pi gwo pase nenpòt bagay 

nou te kapab imajine. Se yon metafò pafè pou Buffalo, kote fòs fondamantal la te disponib pou idwo-

elektrisite. Idwo-elektrisite sa kounye a, enèji renouvlab sa kounye a, pral alimante endistri enèji 

renouvlab pou lavni. Mwen enkwayableman fyè dèske eta ap jwe yon wòl nan pwojè sa, paske avni 

Buffalo se avni New York, e jodia avni sa pi briyan pase anvan.” 

 

SolarCity GigaFactory pral lokalize nan Sant Inovasyon Manifakti wo teknoloji Buffalo nan RiverBend, yon 

nouvo sit START-UP NY ke Inivèsite Eta New York Kolèj Nanoscale Syans ak Jeni posede. Depi RiverBend 

te premye prezante nan novanm 2013 pa Gouvènè Cuomo, Solar City te achte Silevo, youn nan lokatè 

esansyèl deziye RiverBend, epi asime yon antant avèk Eta pou ogmante plis pase senk fwa kapasite 

manifakti etablisman enèji pwòp. Silevo se yon konpayi ki devlope ak fabrike selil solè silicon wo 

efikasite ak modil. 

 

SolarCity, pi gwo founisè enèji solè nan peyi a, pral depanse $5 bilyon dola sou pwochen deseni an 

koneksyon avèk kreyasyon ak fonksyonman etablisman nan New York, e Eta New York pral envesti yon 

total $750 milyon dola atravè Buffalo Billion ak lòt resous eta pou etabli enfrastrikti, konstwi yon 

etablisman 1.2 milyon pye kare epi achte ekipman ki nesesè. Envestisman eta pral repwodui modèl kite 

kreye nan Albany nan Kolèj Nanoscale Syans ak Jeni, kote olye ke yo bay lajan dirèkteman a konpayi 

prive yo, Eta envesti nan enfrastrikti enpòtan ak ekipman e li itilize ekipman sa kòm rekonpans pou atire 

konpayi yo pou yo vin etabli nan nouvo etablisman wo teknoloji sa yo. Faktori a pral sou entènèt e nan 

wo volim fabrikasyon byen bonè nan premye trimès 2016 la. 

 

Desizyon SolarCity pou envesti epi devlope nan lwès New York vini sou talon pi gwo kantite travay ki pat 

janm gen nan eta, avèk yon chif de 7.6 milyon. Nan mwa out sèlman, Buffalo te ajoute 4,100 pozisyon 

sou yon total 137,100 nan tout eta. SolarCity pral kreye plis pase 1,450 travay manifakti dirèk nan nouvo 

etablisman an, ak anplwaye plis pase 2,000 travayè adisyonèl nan eta pou bay sèvis solè nan pwochen 

senkan. Etablisman an pral kreye plis pase 1,400 sipò manifakti ak founisè sèvis travay anplis de travay 

ke SolarCity kreye dirèkteman.  

 

PDG SolarCity Lyndon Rive te deklare, “Gouvènè Cuomo pataje vizyon nou ke Etazini kapab retounen 

nan plas li nan tèt mond lan nan manifakti teknoloji avanse. Grasa lidèchip Gouvènè a, nou te anmezi 

pou kentiple kapasite pwodiksyon ak enpak ekonomik angajman orijinal Silevo. Mwen pat kapab pi 

kontan pou m fè patenarya avèk eta pou fè lwès New York yon kapital mondyal pou devlopman enèji 

pwòp.” 

 

Dr. Alain Kaloyeros, Ofisye Egzekitif anchèf ak ofisye anchaj Enstiti Politeknik SUNY, te deklare, “Sa a se 

yon kouwonman pou Inisyativ Buffalo Billion Gouvènè Cuomo ak vizyon stratejik li pou ranfòse ekonomi 

wo teknoloji kap boujonnen nan New York. Sou lidèchip Gouvènè a, pwosperite nanoteknoloji a te 

kòmanse nan CNSE nan Albany e kounye a li pwopaje klèman nan eta, kreye plizyè dizyèn milye travay 

ak plizyè bilyon dola nan envestisman. Patenarya avèk yon pwisans mondyal tankou SolarCity sou kalite 

echèl fòmidab sa ki solidifye repitasyon New York kòm yon lidè mondyal nan pwochen jenerasyon 

devlopman teknoloji epi etabli Buffalo kòm episant pou manifakti pano solè. Kòm nou te wè nan lòt sant 

teknoloji yo atravè eta, sa pral stimile kwasans adisyonèl ak envestisman. Nou konplimante Gouvènè 

Cuomo, SolarCity ak moun lwès New York, ki se reyèlman pi gwo resous rejyon an. Nap rete tann pou n 

bati avni an ansanm.” 

 

Howard Zemsky, Konsèy Devlopman Ekonomik Rejyonal Lwès New York Ko-Prezidan nan Larkin 

Devlopman Group Patnè Jesyon, te deklare, “Nou gen mendèv la e inivèsite a ki fè Buffalo vini yon kote 

ideyal pou manifakti avanse. RiverBend se yon siy definitif nan resijans transfòmasyon Lwès New York.” 

 

Ko-prezidan Konsèy Devlopman Ekonomik Rejyonal Lwès New York ak Prezidan nan Inivèsite Buffalo 

Satish K. Tripathi te deklare, “ RiverBend pote pou rejyon nou an travay pou lavni ki pral bay yon nouvo 

jenerasyon avèk yon lòt rezon valab pou demenaje vini nan oswa rete nan zòn nan.” 

 

Devlopman pwojè a dirije pa LP Ciminelli kòm Manadjè Konstriksyon ansanm avèk: EYP, Project 

Architect; CHA, Civil Engineer; and M+W Group, Enjenyè Mekanik. 

Senatè Eta Timothy M. Kennedy te deklare, “Lè Gouvènè Cuomo te vini nan Buffalo nan mwa Novanm ki 

sot pase a pou anonse sit Riverbend, nou te kontan nan pèspektiv 900 djòb yo te pwomèt la. Men 

kounye a, avèk anons 3,000 travay ki peye byen kap vini nan Buffalo, plis travay nenpòt moun panse ki 

te kapab posib, avni Buffalo vin pi briyan ak pi solid pase anvan. Pwojè sa fè ekip avèk youn nan konpayi 

ki pi dinamik nan Amerik, SolarCity, avèk sa ki vini rapidman youn nan eta ki pi favorab pou biznis nan 

peyi a, Eta New York. Pwojè sa te ka pa posib san sipò kontinyèl Gouvènè Cuomo pou lwès New York an 

konjonksyon avèk inisyativ Buffalo Billion. Sa a se yon jou enteresan pou Buffalo e mwen fyè anpil pou m 

sipòte pwojè sa a.” 

 

Egzekitif Konte Erie Mark Poloncarz te deklare, “Kontantman ki akonpaye envestisman SolarCity nan 

Konte Erie, avèk yon envestisman $5 bilyon dola ak 3,000 djòb lokal sou batman tanbou bòn nouvèl ke 

nou te tande toupatou nan rejyon nou an. Chomaj diminye, popilasyon an ogmante, e pawòl la ap 

pwopaje ke Konte Erie se yon bon kote pou viv, travay, ak edike yon fanmi. Apre plizyè ane sikonstans 

difisil ak doulè kap grandi, Buffalo retounen sou pye l e li prepare pou fè biznis nan nouvo ekonomi 

mondyal la. Mèsi a Gouvènè Cuomo ansanm avèk patnè prive yo tankou SolarCity ki fè pati nan 

redemaraj sa, nou gen pi bon jou kap vini dèyè.” 

 

Majistra Vil Buffalo Byron Brown te deklare, “Se tout sa li ye - mete pèl nan tè a ak moun nan travay 

kounye a. Pwojè pou chanje oryantasyon nan Sant Manifakti Wo Teknoloji Buffalo nan Riverbend pral 

kreye plis pase 1,000 nouvo djòb, ranfòse ekonomi Buffalo ak kontinye transfòmasyon ekonomik kap fèt 

nan vil nou an. Mwen rekonesan pou patenarya avèk Gouvènè Andrew Cuomo. Nan travay ansanm, nou 

pataje yon vizyon ak angajman nan Buffalo, bay vrè resous pou sipòte redevlopman enpòtan nan sit 

repare sa ansanm avèk lòt ki pral delivre nouvo opòtinite pou Buffalo. Jodia se yon jou ki te pran tan pou 

l rive men kounye a ke li rive, nou genyen SolarCity kap vini nan Buffalo. Avèk yon lòt gwo moman nan 

istwa Buffalo.” 

